QORTI TAL-MAGISTRATI (GHAWDEX)
GURISDIZZJONI INFERJURI

MAGISTRAT DOTTOR PAUL COPPINI LL.D.

lllum it-Tlieta, 16 ta’ Frar 2016
Awviz Numru: 40/2004
Joseph Attard
Vs

Frank Micallef f'ismu proprju u ghan-nom u
in rapprezentanza ta’ FM Poultry Limited, u b’digriet
tat-22 ta’ Marzu 2005 giet kjamata fil-kawza
Korporattiva tat-Tjur (Malta);

u b’digriet tal-20 ta’ Ottubru 2009 giet kjamata fil-kawza s-socjeta’
koperattiva, ‘Poultry Cooperative Limited’, bil-persuni indikati huma
Saviour Grima, Gaetano Pacer u Alfred Gafa;

u b’digriet tat-3 ta’ Mejju 2011 l-isem tal-Koperattiva kjamata
fil-kawza ghandu jigi jaqra ‘Koperattiva tat-Tjur Limited’;

u b’digriet tas-27 ta’ Novembru 2012 gie nominat I-Avukat
Dr. Jean Paul Grech bhala Stral¢jarju ta’ din il-koperattiva.

I1-Qorti,

Rat 1-Avviz li permezz tieghu l-attur talab lill-konvenut proprio et nomine
jghid ghaliex m'ghandux jigi kkundannat ihallsu l-ammont dovut minnu
jew min minnhom konvenuti fis-somma ta’ tlett elef, erba” mija u hdax il-lira
maltija (Lm3411), bilan¢ ta” prezz ta’ flieles ossia broilers kkunsinjati lilhom
jew min minnhom, u minnhom jew min minnhom magqtula u mibjugha, bl-
imghax legali ta’ tmienja fil-mija mid-data tal-konsenja sad-data tal-effettiv
pagament.



Rat in-Nota ta' 1-E¢c¢ezzjonijiet tal-konvenut Frank Micallef u FM Poultry
Limited li eccepew:

1. Il l-ecceppjenti ma ghandhom l-ebda relazzjoni guridika ma l-attur;
2. Illi l-e¢cceppjenti ma ghandhom jaghtu xejn lil attur;

3. Illi jekk hemm xi flus dovuti dawn huma dovuti mil-Koperattiva tat-Tjur
(Malta);

Salvi e¢¢ezzjonijiet ulterjuri.

Rat id-digriet taghha tat-22 ta” Marzu 2005 li bih giet kjamata fil-kawza I-
Koperattiva tat-Tjur (Malta).

Rat id-digriet taghha tal-20 ta” Ottubru 2009 li bih giet kjamata fil-kawza il-
koperattiva “Poultry Cooperative Limited” minflok dik kjamata bid-digriet
precedenti.

Rat id-digriet taghha tat-3 ta” Mejju 2011 fejn ordnat il-korrezzjoni ta” isem il-
koperattiva kjamata fil-kawza 1li ghandu jaqra “Koperattiva tat-Tjur
Limited.”

Rat id-digriet taghha tas-27 ta” Novembru 2012 fejn innominat lill-Avukat
Dottor Jean Paul Grech bhala stral¢jarju ta” din il-koperattiva.

Rat in-Nota tal-E¢cezzjonijiet ta” Dottor Jean Paul Grech nomine li e¢¢epixxa:

1. IIli l-esponenti m'hux edott mill-fatti li taw lok ghal din il-kawza u
ghaldagstant mhux fil-posizzjoni li jissolleva l-e¢¢ezzjonijiet kollha
applikabbli skont il-ligi. Ghalhekk l-esponenti nomine gieghed jirriserva
li jipprezenta risposta ulterjuri jekk u meta huwa jkun fil-pussess ta’ 1-
informazzjoni kollha mertu tal-kaz. Pero’ ghal kull buon fini huwa
gieghed minn issa jikkontesta t-talbiet tar-rikorrenti ghall-hlas tal-
ammont ta’ tlett elef erba’ mija u hdax-il Lira Maltin (Lm3,411)
ekwivalenti ghal sebat elef disa’” mija u hamsa u erbghin ewro u disgha u
erbghin ewro ¢entezmi (€7,945.49¢);

2. Salvi u ipregudikati eccezzjonijiet ulterjuri fid-dritt u fil-fatt.

Rat id-digriet taghha tat-12 ta” Novembru 2013 fejn ordnat l-allegazzjoni tal-
atti tal-kawza: Citaz. nru.128/2004 fl-ismijiet: “Joe Attard vs Frank Micallef
pro.et noe.”, istitwita quddiem din il-Qorti fil-kompetenza superjuri taghha
u transatta fit-18 ta” Marzu 2013.



Rat il-verbal taghha tal-25 ta' Novembru 2015 fejn halliet il-kawza ghal-lum
ghas-sentenza.

Semghet it-trattazzjoni tad-difensuri rispettivi.
Rat l-atti I-ohra kollha tal-kawza, inkluz il-verbali tax-xhieda mismugha u d-
dokumenti esebiti.

Ikkunsidrat:

Illi permezz ta' din il-kawza l-attur qieghed jirreklama minghand il-
konvenuti jew min minnhom, l-ammont indikat fl-Avviz li jghid li ghadu
dovut lilu minn somma akbar ghall-bejgh ta” flieles u broilers. Frank Micallef,
t'ismu proprju u f'isem il-kumpanija tieghu “FM Poultry Limited jichad li hu
jew inkella I-kumpanija tieghu xtraw xi tjur minghand l-attur. Anzi jinsisti li
n-negozju tal-attur kien mal-Koperattiva tat-Tjur Limited. Bi ftehim maghha
huwa kien joqtlilha t-tjur kollu li din kienet tixtri minghand dawk li kienu
jrabbu t-tjur, sew f'Malta kif ukoll f Ghawdex, inkluz ghalhekk l-attur. Din
il-koperattiva kienet inkarigatu joqtlilha t-tjur kollu li kienet tixtri peress li 1-
biccerija li kellha f'Malta kienet inghalqet mill-awtoritajiet sanitarji.!

L-attur jammetti li I-bejgh huwa kien ghamlu lil din il-koperattiva.? Jallega
pero’ li Frank Micallef kien qallu li ser ihallsu hu u nfatti kien ircieva cheque
ta’ elf lira maltija (Lm1000) akkont minghand Frank Micallef, u b’hekk
jippretendi li dan allura kien ged jassumi r-responsabilita” ghall-hlas tal-
bilan¢ ukoll. In sostenn tal-pretensjonijiet tieghu l-attur ppresenta kopja
fotostatika ta’ tlett cekkijiet mahruga lil Frank Micallef minn ¢ertu Emanuel
Vella ghan-nom tal-kumpanija: “Tas-Sajku Poultry Products Ltd.” li gew
girati mill-istess Frank Micallef. 3 Huwa minnu li minn ezami tal-kopja
esebita tac- cheque ta’ elf lira maltija (Lm1000), jidher li dan issarraf minn
George Attard, missier l-attur fis-16 ta” Frar 2004.4

II-konvenut Frank Micallef jichad li kien assuma hu d-dejn li l-koperattiva
kellha mal-attur u spjega ¢-cirkostanzi li wassluh biex jaghmel dan il-
pagament ta” elf lira lill-attur bil-mod segwenti:

“Ehe, dawk ic-cekkijiet kienu pagament lili minghand is-Sajku, ghax kien jixtri t-
tigieg minghand il-Koperattiva. I1l-Koperattiva dakinhar kienu waslu fl-ahhar, ma
kienux jigu ‘'l hemm u jien flok dawk il-flus ma zammejthom ghalija u hadthom jien
biex nithallas jien, il-bahnan li jien mort tajthom lil Attard. Dak wiehed mill-izbalji
li ghamilt f ghomri. Flok Zammejthom jien mort tajthom lilhom.”>

! Ara deposizzjoni tieghu a fol. 103 -105 u 110 — 117 tal-process
2 Ara deposizzjoni tieghu a fol. 12 -14 tal-process

® Ara dawn id-dokumenti a fol.31 tal-process

* Ara wkoll id-deposizzjoni ta’ George Attard a fol. 21 -22

® Afol.117



Jidher 1i l-attur ged jippretendi li hawnhekk kienet saret xi tip ta’
novazzjoni, bil-konvenut jassumi 1-hlas tad-dejn originarjament dovut mill-
koperattiva. L-artikoli rilevanti tal-ligi taghna (Kap.16) f'dan ir-rigward,
huma s-segwenti:

1. l-art. 1179(b) li jghid li hemm novazzjoni “meta debitur gdid jigi
mqieghed flok il-qadim, illi jigi mehlus mill-kreditur.”

2. L-art.1180(2) li jzid illi n-novazzjoni “mhix prezunta; l-intenzjoni li ssir
ghandha tidher bic-car.”

Il-grati taghna kellhom diversi okkazzjonijiet jesprimu ruhhom dwar dan il-
kuntratt u l-effetti tieghu. Hekk per ezempju inghad illi:

“In-novazzjoni hi di stretto diritto, ma tistax tigi presunta, imma trid tirrizulta
kjarament, madankollu 1-Ligi ma tehtiegx xi kliem solenni sabiex din issehh, basta li
l-volonta’ li ssehh in-novazzjoni tkun tirrizulta mill-fatt jew mill-kliem tal-partijiet.
In-novazzjoni ma hi qatt prezunta, u fid-dubbju ghandha tkun eskluza. L-animus
novandi, jekk ma jkunx espress, irid jirizulta b’mod car u univoku.”®

Hekk ukoll: “Biex ikun hemm novazzjoni bid-tbiddil tad-debitur, jehtieg li d-
debitur il-gdid jigi mgqieghed flok il-gadim, u dan jigi mehlus mill-kreditur. It-
tismija wehidha, maghmula mid-debitur, ta’ persuna li ghandha thallas minfloku,
ma ggibx novazzjoni; imma hu indispensabbli I-kunsens tal-kreditur, biex tigi
operata n-novazzjoni, u d-delegazzjoni li biha d-debitur jaghti lill-kreditur tieghu
debitur iehor li jintrabat lejn il-kreditur ma ggibx novazzjoni, jekk il-kreditur ma
jkunx iddikjara espressament il-volonta’ tieghu i jehles lid-debitur li jkun ghamel
id-delegazzjoni. L-animus novandi ghandu jirrizulta car mill-att stess, u mhux
lecitu li wiehed jarquwieh minn prezunzjonijiet.” 7

Fil-kaz in ezami billi l-konvenut Frank Micallef ghadda f'okkazzjoni wahda
lill-attur is-somma ta” elf lira maltija li kienu dovuti minn terzi lill-
koperattiva, ma jfissirx b’dagshekk li huwa assuma l-obbligu ghall-bilan¢
kollu 1li kien dovut mill-koperattiva lill-attur. Infatti huwa jichad
kategorikament li kien ghamel xi ftehim f'dan is-sens mal-attur. Terga" 1-
attur stess kien ekvivoku f'dan ir-rigward, ghax fl-istess nifs li jsostni din it-
tezi, ippresenta sett ta” kopji ta” dokumenti, li jindikaw il-pizijiet varji tat-tjur
li huwa kien ha ghall-qatla ghand il-konvenut, liema pizijiet tnizzlu fuq 1-
letterheads tal-kumpanija FM Poultry Ltd.8 u jippretendi li dan kien ghalhekk
ifissser li t-tjur kienu nxtraw minn din il-kumpanija, meta fix-xhieda tieghu,
kif rajna, jammetti li I-bejgh kien sar lill-koperattiva. F'tali ¢irkostanzi zgur li
ma jistax jinghad li l-animus novandi u n-novazzjoni jirrizultaw b’'mod car kif
trid il-ligi u kif sostnut fil-gurisprudenza.

® Prim’ Awla: V. Buhagiar noe. vs Dr. N. Arrrigo et noe.9.10.2003
" Qorti tal-Kummerc: Carmelo Farrugia vs Annetta Galea et. 11.06.1959
® Ara dokti.JA 1sa JA 5 afol. 16 - 20



Minn naha l-ohra dak li darba kien president ta” din il-koperattiva, Saviour
Grima, ma c¢ahadx 1li l-attur kien wiehed mill-bdiewa li kienu ftehmu
maghhom i t-tjur li jbieghulhom jehduhom ghall-qatla ghand Frank
Micallef. Jammetti wkoll 1i hafna minn dawn il-bdiewa baqghu ma thallsux.
L-ammont mitlub fl-Avviz langas ma gie kontestat minnu,’ u ghalhekk
jirrizulta 1i ghadu dovut mill-istess koperattiva. Billi irrizulta li din il-
koperattiva m’ghadhiex topera u qeghdha fil-fazi li tigi stral¢jata, infatti fil-
mori tas-smiegh ta’ din il-kawza gie nominat bhala stral¢jarju l-Avukat
Dottor Jean Paul Grech, l-ammont bilang¢jali li ghadu dovut irid jithallas mill-
istess stral¢jarju nomine.

Ghal dawn il-motivi tiddecidi I-kawza billi, filwaqt illi tillibera lill-konvenut
Frank Micallef proprio et nomine mill-osservanza tal-gudizzju, tilqa’ t-talba
attrici fil-konfront tal-istral¢jarju tal-Koperattiva tat-Tjur Limited, u ghalhekk
tikkundanna lill-Avukat Dottor Jean Paul Grech nomine sabiex ihallas lill-
attur is-somma ta’ tliet elef erba” mija u hdax il-lira maltija (Lm3411), illum
ekwivalenti ghal sebat elef disa” mija hamsa u erbghin euro (€7945), bl-
imghax legali ta” tmienja fil-mija (8%) fis-sena mid-data tal-konsenja sad-
data tal-pagament effettiv.

Bl-ispejjez kontra l-istess Dottor Jean Paul Grech nomine.
(ft) Paul Coppini
Magistrat
(ft) Silvio Xerri
D/Registratur

Vera Kopja

Ghar-Registratur

° Ara deposizzjoni tieghu a fol. 71 - 73



